
Assalamualaikum Warahmatullahi Wabarakatuh dan Selamat Sejahtera semua.

Tentunya banyak benda dan perkara yang saya kurang arif lagi dengan daerah ini. Saya akan
cuba belajar secepat mungkin kerana masa tidak menunggu kita. Sesuatu perlu dibuat dalam
menggerakkan organisasi MDBB ke arah yang lebih cemerlang dan yang pentingnya dapat
menambahkan pendapatan MDBB. Sudah tentu saya amat memerlukan kerjasama semua
pihak termasuk anak-anak buah saya di MDBB, Ketua-Ketua Jabatan Negeri dan
Persekutuan di daerah Bandar Baharu, kepimpinan politik tempatan, JPKK serta rakyat jelata
sekalian. Tanpa kerjasama semua pihak tidak mungkin usaha untuk membangunkan daerah
Bandar Baharu yang terletak jauh di Selatan negeri Kedah ini akan tercapai.

Saya menyedari banyak halangan dan kekangan terutama dari segi kewangan, peralatan dan
sumber manusia dalam merealisasikan harapan dan cita-cita penduduk tempatan. Harapan
mereka memang tinggi. Tapi mampukah dipenuhi dengan segala kekangan yang ada. Ini
merupakan satu cabaran besar kepada Majlis Daerah Bandar Baharu untuk menghadapinya.

Ramai orang berfikir yang sumber kewangan MDBB disumbangkan oleh Kerajaan Negeri dan
Kerajaan Persekutuan. Ya memang benar sumbangan ada juga diterima oleh MDBB dari
Kerajaan Negeri dan Persekutuan, tapi jumlah yang disumbangkan itu tidaklah sebesar mana.
Jadi sumber utama MDBB masih lagi tertumpu kepada cukai taksiran, sewaan gerai majlis,
kutipan lesen perniagaan dan lain-lain yang tidak begitu banyak kutipannya. Majlis tidak
boleh mengharapkan sepenuhnya bantuan dari Kerajaan Negeri kerana Kerajaan Negeri juga
banyak komitmen yang perlu diberikan dan memerlukan peruntukan yang banyak bagi
memenuhi janji-janji kepada rakyat. Begitu juga Kerajaan Persekutuan memang banyak
membantu dan memberikan pelbagai projek pembangunan, tetapi tentunya tidak boleh
bergantung sepenuhnya juga kerana pemberian itu tidak menentu. Adakalanya banyak dan
adakalanya berkurangan dari sebelumnya.

 Apa yang boleh ditumpukan ialah mempertingkatkan tindakan penguatkuasaan terhadap
pembayar-pembayar cukai yang masih lagi tertunggak dengan banyak dan mempertingkatkan
penguatkuasaan terhadap tunggakan-tunggakan sewaan premis MDBB yang agak tinggi juga.
Di samping itu, MDBB akan mempertingkatkan penguatkuasaan ke atas premis-premis
perniagaan yang beroperasi tanpa lesen premis dari MDBB.

Saya berharap agar orang awam dapat memahami akan hasrat MDBB ini kerana pembayaran
cukai taksiran dan sewaan premis MDBB adalah tanggungjawab individu berkaitan. Begitu
juga sesiapa sahaja yang menjalankan perniagaan dan perusahaan di daerah ini perlu
mengambil lesen perniagaan yang sesuai.

Semua hasil-hasil yang dikutip ini akan dipulangkan semula untuk kesejahteraan rakyat. Jadi
saya mengharapkan semua pihak dapat memberikan kerjasama kepada tindakan-tindakan
yang sedang dan akan diambil oleh MDBB.

Terima Kasih.

PERUTUSAN

YANG DIPERTUA

Yang Dipertua

Majlis Daerah Bandar Baharu,
09800 Serdang,
Kedah Darul Aman.3

MAJLIS BACAAN YASSIN ANJURAN BERSAMA MAJLIS

DAERAH BANDAR BAHARU, PEJABAT DAERAH DAN

TANAH BANDAR BAHARU DAN PUSPANITA

CAWANGAN KECIL DAERAH BANDAR BAHARU TAHUN

1444H/2023

26 JANUARI 2023 (KHAMIS) - Majlis bacaan yassin ini telah diadakan
bertempat di Kediaman Pegawai Daerah Bandar Baharu, Serdang, Kedah
melibatkan semua kakitangan di 3 jabatan iaitu Majlis Daerah Bandar
Baharu, Pejabat Daerah Bandar Baharu, Pejabat Tanah Bandar Baharu
bersama-sama Puspanita Cawangan Kecil Daerah Bandar Baharu.
Bacaan Yassin ini diketuai oleh Pentadbir Tanah Bandar Baharu dan
disempurnakan oleh Dato' Yang Dipertua Majlis Daerah Bandar Baharu.
Majlis ini diadakan bagi mengeratkan lagi silaturrahim antara 3 jabatan di
samping meningkatkan lagi pengisian rohani.

09 FEBRUARI 2023 (KHAMIS) - Program Mesra Perpaduan
Malaysia Madani Daerah Bandar Baharu Tahun 2023 ini telah
diadakan bermula jam 8.30 pagi bertempat di Gelanggang Bola
Keranjang Kampung Baru, Selama, Kedah.
Program ini adalah anjuran Jabatan Perpaduan Negara dan
Integrasi Nasional Daerah Kulim/Bandar Baharu bersama
Pejabat Daerah dan Tanah Bandar Baharu dan Majlis Daerah
Bandar Baharu.
Program ini di menawarkan pelbagai pameran dan jualan
daripada pihak FAMA, Jabatan Pertanian, Peladang Selama,
PERKESO dan juga acara bersama Info On Wheel daripada
Jabatan Penerangan Daerah Bandar Baharu, Kedah.
Program dimulakan dengan ketibaan dif-dif jemputan dan
Ketua-Ketua Jabatan dalam Daerah Bandar Baharu, lawatan ke
gerai jualan FAMA, Booth Pameran Daripada Jabatan dan
Usahawan.
Majlis diteruskan dengan nyanyian Lagu Negaraku dan Negeri
Kedah. Program diserikan lagi dengan bacaan doa dan ucapan
aluan oleh Encik Azman Bin Ahmad, selaku Pengerusi Kawasan
Rukun Tetangga Taman Cempaka, Selama, Kedah.
Kemudian program diteruskan dengan perasmian oleh Yang
Berbahagia Dato’ Pegawai Daerah Bandar Baharu merangkap
Yang Dipertua Majlis Daerah Bandar Baharu iaitu Dato’ Haji Elmi
Bin Yusof., DSDK., PSD., PMW., SDK., AMK., KAT., AMN., BCK.
Acara diteruskan dengan gimik perasmian dan seterusnya
penyampaian bakul Rahmah Kasih Sayang kepada peserta yang
terpilih dan diakhiri dengan penyampaian hadiah pertandingan
mewarna kanak-kanak.

PROGRAM MESRA
PERPADUAN MALAYSIA
MADANI DAERAH BANDAR
BAHARU TAHUN 2023

20 HINGGA 21 FEBRUARI 2023 - Kursus
Pengenalan Microsoft Office (Word, Excel dan
Powerpoint) Siri 2 ini dianjurkan oleh pihak
Majlis Daerah Bandar Baharu dengan kerjasama
Intan Wilayah Utara (INTURA), Kampus Sungai
Petani, Kedah. Kursus ini melibatkan 2 orang
penceramah daripada INTURA dan di hadiri
oleh 20 orang kakitangan Majlis Daerah Bandar
Baharu.

Kursus ini diadakan bertujuan untuk memberikan
pendedahan dan menambah pengetahuan
kakitangan-kakitangan Majlis Daerah Bandar
Baharu tentang penggunaan aplikasi komputer
bagi membantu meningkatkan lagi kecekapan
menggunakan komputer dalam tugasan seharian.

KURSUS PENGENALAN
MICROSOFT OFFICE (WORD,
EXCEL DAN POWERPOINT)

PEMANTAPAN DAN PEMERKASAAN

PENGUATKUASAAN DI BAWAH AKTA

KERAJAAN TEMPATAN 1976

Kursu s

22 HINGGA 23 FEBRUARI 2023 - Kursus Pemantapan dan
Pemerkasaan Penguatkuasaan Di Bawah Akta Kerajaan
Tempatan 1976 anjuran Majlis Daerah Bandar Baharu bertempat
di Bilik Mesyuarat Majlis Daerah Bandar Baharu, Serdang,
Kedah yang berlangsung selama dua hari.

Kursus disampaikan oleh YBrs. Dr. Elina Binti Mohd, Pegawai
Undang-Undang daripada Majlis Bandaraya Alor Setar, Kedah.
Kursus ini menumpukan kepada Prosedur Penyediaan Senarai
Nilaian, Prosedur Mengeluarkan Notis Kesalahan/Kompaun dan
Prosedur Membuka Kertas Siasatan.

Kursus diakhiri dengan penyampaian sagu hati oleh Encik
Mohamad Izwan Bin Dato’ Paduka Haji Mohd Omar,
Setiausaha Majlis Daerah Bandar Baharu.

Penyertaan peserta adalah daripada Bahagian Penilaian &
Pengurusan Harta, Bahagian Kesihatan & Pelesenan serta
Bahagian Penguatkuasaan & Undang-Undang Majlis Daerah
Bandar Baharu.

02 MAC 2023 (KHAMIS) - Program "teambulding"
bagi kakitangan Majlis Daerah Bandar Baharu telah
berlangsung di Escape, Pulau Pinang pada 02 Mac
2023 (Khamis) melibatkan seramai 50 orang
kakitangan.

Program ini dianjurkan oleh Kelab Sukan dan
Kebajikan MDBB (KSK MDBB) yang bertujuan
untuk mengeratkan lagi silaturahim dan memupuk
semangat berpasukan antara kakitangan MDBB.

Program dijalankan bermula seawal jam 8.30 pagi
sehingga jam 5.00 petang. Semua kakitangan yang
hadir dibahagikan kepada 5 kumpulan di mana setiap
kumpulan mempunyai 9 orang peserta dan setiap
peserta perlu mengumpul mata bagi menyelesaikan
setiap acara permainan yang terdapat di dalam
Escape tersebut untuk memenangi acara
berkumpulan tersebut.

Di akhir program, acara penyampaian hadiah kepada
kumpulan terbaik yang mengumpul markah tertinggi
serta medal dan sijil penyertaan daripada pihak
Escape kepada seluruh kakitangan yang telah berjaya
menyelesaikan acara program "teambulding" ini.

8

PROGRAM TEAMBUILDING MDBB
BERTEMPAT DI ESCAPE, PULAU PINANG

DISKUSI FATWA : FIQH RAMADAN

15 MAC 2023 (RABU) - Pejabat Agama
Daerah Bandar Baharu dengan
kerjasama Majlis Daerah Bandar
Baharu telah mengadakan satu ceramah
bertajuk “DISKUSI FATWA : FIQH
RAMADAN” dengan panel
penceramah yang dibawakan khas
daripada Ahli Jawatankuasa Fatwa
Negeri Kedah Darul Aman.

Ahli panel yang terlibat adalah YBhg.
Tuan Haji Zulkifle Bin Mohamad
Sohaimi (AJK Fatwa Negeri Kedah),
YBhg. Tuan Dr. Akli Bin Ahmad (AJK
Fatwa Negeri Kedah ) dan bersama
moderator YBhg. Tuan Sheikh Mohd
Fadhil Bin Abd. Rahman.

Program ini dijalankan secara
bersemuka dan bersiaran langsung
menerusi “Facebook Majlis Daerah
Bandar Baharu” yang dihadiri oleh
jabatan-jabatan Daerah Bandar Baharu,
Ahli-ahli Jawatankuasa Masjid Daerah
Bandar Baharu, PUSPANITA
Cawangan Kecil Daerah Bandar
Baharu, guru-guru agama dan penduduk
setempat.

Program ini telah berlangsung di Dewan
Seri Serdang, Serdang, Kedah pada jam
10.00 pagi sehingga jam 1.30 tengah hari
yang dimulakan dengan ceramah yang
menekankan fatwa-fatwa di bulan
ramadan dan diakhiri dengan sesi soal
jawab antara para panel dan peserta
yang hadir.



20 MAC 2023 (ISNIN) - Karnival Kesihatan ini dianjurkan oleh Pejabat Kesihatan Daerah Bandar
Baharu bertempat di Dewan Seri Serdang, Serdang, Kedah. Karnival ini mengumpulkan pelbagai ‘booth’
pameran kesihatan daripada Pejabat-pejabat Kesihatan Daerah dalam seluruh negeri Kedah dan gerai-
gerai jualan yang menawarkan pelbagai produk dan makanan sihat.

Karnival Kesihatan ini dimulakan dengan sesi pendaftaran peserta yang terdiri daripada Ketua-Ketua
Jabatan Kerajaan dalam Daerah Bandar Baharu dan kakitangan, Puspanita Cawangan Kecil Daerah
Bandar Baharu, Ahli-Ahli Majlis dan orang ramai.

Program diteruskan dengan senamrobik di perkarangan luar dewan dan kemudian disusuli dengan dua
sesi ceramah kesihatan yang bertajuk Kanser Kolorektal Dan Saringan Awal untuk Mengesan Kanser
Kolorektal oleh Dr Khairunnisa Binti Mohd Khairi dan Ceramah Nafas Baru Bermula Ramadan oleh
Dr. Mohamad Muhaimin Bin Mohd Yusof.

Majlis kemuncak diteruskan dengan perasmian Karnival Kesihatan oleh YB Dato’ Dr Mohd Hayati Bin
Othman, Pengerusi Jawatankuasa Kesihatan dan Kerajaan Tempatan Negeri Kedah bersama-sama
Pengarah Kesihatan Negeri Kedah, Dr. Othman bin Warijo beserta Dato’ Pegawai Daerah Bandar
Baharu merangkap Yang Dipertua Majlis Daerah Bandar Baharu iaitu Yang Berbahagia Dato’ Haji Elmi
Bin Yusoff., DSDK., PSD., PMW., SDK., AMK., KAT., AMN., BCK. dan Pengerusi Puspanita
Cawangan Kecil Daerah Bandar Baharu, Kedah.

MAJLIS PENYAMPAIAN SUMBANGAN
DAN BERBUKA PUASA YAB DATO' SERI
HAJI MUHAMMAD SANUSI BIN MD NOR.,
SPMK., AMK. SEMPENA RAMADAN
1444H/2023M

Majlis berkenaan telah diadakan di Masjid Al-Falah,
Kampung Sungai Tengas, Selama, Kedah. Majlis
Daerah Bandar Baharu bekerjasama dalam
penyediaan susun atur tempat, kawalan lalu lintas,
jurugambar dan membantu dalam proses pemberian
barangan sumbangan kepada penerima yang terdiri
daripada para guru Al-Quran sukarela, mudim, bidan
kampung, jurumandi jenazah, bomoh patah dan
penggali kubur
Sumbangan yang disampaikan ini adalah sebagai
tanda penghargaan dari Kerajaan Negeri Kedah atas
segala jasa dan bakti yang dicurahkan oleh para
penerima kepada masyarakat selama ini.

Pejabat Daerah dan Tanah Bandar Baharu serta
Pejabat Menteri Besar Negeri Kedah Darul Aman
telah mengadakan Majlis Penyampaian Sumbangan
dan Berbuka Puasa Ramadan 1444H Bersama YAB
Dato’ Seri Haji Muhammad Sanusi Bin Md Nor.,
SPMK., AMK., Menteri Besar Kedah. 

PROGRAM GERAK RAHMAH 2023
JOM BERSIH & INDAH DAERAH KULIM
BANDAR BAHARU
24 JUN 2023, SABTU - Program Gerak Rahmah
Tahun 2023 : Jom Bersih Dan Indah Peringkat
Daerah Kulim Bandar Baharu dianjurkan oleh
Pejabat Perpaduan Negara Dan Integrasi Nasional
Daerah Kulim Bandar Baharu dengan kerjasama
Majlis Daerah Bandar Baharu. Program gotong-
royong pembersihan ini dilaksanakan serentak
seluruh negara pada 24 Jun 2023 (Sabtu) bertempat
di Taman Rekreasi Batu Hampar, Ayer Puteh,
Serdang, Kedah. 

Program ini dirasmikan oleh Tuan Pegawai Daerah
Bandar Baharu merangkap Tuan Yang Dipertua
Majlis Daerah Bandar Baharu iaitu Dato’ Haji Elmi
Bin Yusoff., DSDK., PSD., PMW., SDK., AMK., KAT.,
AMN., BCK. dan penyertaan peserta lebih daripada
200 orang yang hadir terdiri daripada pelbagai
agensi kerajaan dan swasta misalnya Pejabat
Daerah Bandar Baharu, PDRM, BOMBA, JKR, JPS,
Pejabat Kesihatan, Pejabat Penerangan, Pejabat
Belia dan Sukan, SWCorp, E-Idaman, KRT-KRT
Daerah Bandar Baharu dan banyak lagi. 

12

Tujuan program ini dilaksanakan adalah untuk
memupuk perpaduan melalui aktiviti kesihatan dan
penjagaan alam sekitar, memberi kesedaran bahawa
gaya hidup sihat berkait rapat dengan kebersihan
kesihatan, memupuk sikap suka jaga kebersihan dan
cakna kepada alam sekitar dan menyemarakkan dan
memperkukuhkan semangat gotong-royong dan
bekerjasama di kalangan masyarakat dalam Daerah
Bandar Baharu selaras dengan Matlamat
Pembangunan Lestari.
Program gotong-royong ini melibatkan pengumpulan
sampah sarap, pemotongan rumput, pemangkasan
pokok dan pembersihan sekitar kawasan kolam
mainan kanak-kanak juga seluruh kawasan Taman
Rekreasi Batu Hampar tersebut. Program
berlangsung lebih daripada 3 jam dan selesai sekitar
jam 1.00 petang. 

Turut hadir
memeriahkan pogram
tersebut ialah Prof. TS.
Dr. Mohd Suffian Bin
Haji Yusoff, ADUN
Bandar Baharu dan
Dato' Haji Elmi Bin
Yusoff., DSDK., PSD.,
PMW., SDK., AMK.,
KAT., AMN., BCK.,
selaku Pegawai Daerah
Bandar Baharu/Yang
Dipertua Majlis
Daerah Bandar
Baharu.

Program tersebut
berlangsung dari jam
8.00 pagi sehingga jam
1.00 petang dengan
agihan bubur kepada
semua kakitangan dan
agensi-agensi yang
terlibat.

17 OGOS 2023
(KHAMIS)
Porgram Memasak
Bubur Asyura
Peringkat Pentadbiran
Daerah Bandar Baharu
yang melibatkan
Pejabat Daerah dan
Tanah Bandar Baharu
dan Majlis Daerah
Bandar Baharu dengan
kerjasama Puspanita
Cawangan Kecil
Daerah Bandar Baharu
telah diadakan
bertempat di
Kediaman Rasmi
Pegawai Daerah
Bandar Baharu,
Serdang, Kedah.

Program ini diadakan
sempena sambutan
Awwal Muharram dan
bertujuan mengeratkan
lagi ukhwah dan
silaturahim antara
kakitangan dalam
jabatan yang terlibat.

Sekalung

penghargaan buat

Kontinjen Kawad

MDBB yang telah

memberi komitmen

dan semangat

berpasukan yang

tinggi dalam

penyertaan kali ini.

31 OGOS 2023 (KHAMIS) - Sempena Istiadat
Perbarisan dan Perarakan Hari Kebangsaan Ke-
66 Tahun 2023 Peringkat Negeri Kedah Darul
Aman, Kontinjen Kawad Majlis Daerah Bandar
Baharu juga tidak ketinggalan untuk menyertai
sambutan tersebut bertempat di Dataran Medan
Bandar, Alor Setar, Kedah.

Sebanyak lapan kategori telah dipertandingkan
sempena Istiadat Perbarisan dan Perarakan
dimana Juara Keseluruhan membawa pulang
Piala Pusingan dan Wang Tunai sebanyak
RM3,000.

Sebanyak 21 kontinjen perbarisan Kerajaan
Negeri dan Persekutuan telah mengambil
bahagian pada tahun ini selain Kontinjen PBT,
Badan Berkanun dan Swasta sebanyak 25
kontinjen; Kontinjen Persatuan, NGO,
Pertubuhan, dan Kelab sebanyak 7 kontinjen;
Kontinjen Beruniform Kerajaan sebanyak 4
kontinjen; Kontinjen Beruniform Institusi
Pendidikan (Sekolah, Kolej, IPTA, IPTS)
sebanyak 29 kontinjen; Kontinjen Pancaragam
Sekolah sebanyak 13 kontinjen dan Kontinjen
Pertunjukan sebanyak 16 kontinjen dengan
jumlah keseluruhan kontinjen sebanyak 115.

Istiadat Perbarisan dan Perarakan Hari Kebangsaan Ke-66 

Tahun 2023 Peringkat Negeri Kedah Darul Aman

MAJLIS ANGKAT

SUMPAH AHLI MAJLIS

PIHAK BERKUASA

TEMPATAN (PBT)

NEGERI KEDAH DARUL

AMAN BAGI PENGGAL

OKTOBER 2023

HINGGA DISEMBER

2025
08 OKTOBER 2023, AHAD.
Dewan As-Sakinah, Tingkat 7, Menara MBAS, Alor Setar, Kedah. 

Majlis Angkat Sumpah Ahli Majlis Pihak Berkuasa Tempatan (PBT) Negeri Kedah Darul Aman Bagi Penggal
Oktober 2023 Hingga Disember 2025 telah berlangsung pada 08 Oktober 2023 (Ahad) yang lalu bertempat di
Dewan As-Sakinah, Tingkat 7, Menara MBAS, Alor Setar, Kedah.
Majlis dimulakan dengan pendaftaran semua Ahli Majlis Pihak Berkuasa Tempatan Negeri Kedah Darul
Aman, kehadiran dif-dif jemputan dan ketibaan Yang Amat Berhormat Menteri Besar Kedah Darul Aman.
Seterusnya, majlis berlangsung dengan nyanyian lagu “Negaraku” dan “Lagu Negeri Kedah” serta bacaan doa.
Majlis diteruskan lagi dengan ucapan aluan daripada Yang Berhormat Pengerusi Jawatankuasa Perumahan,
Kerajaan Tempatan & Kesihatan Negeri Kedah Darul Aman dan ucaptama daripada Yang Amat Berhormat
Menteri Besar Kedah Darul Aman.
Setelah itu, berlangsungnya Majlis Angkat Sumpah Ahli-Ahli Majlis PBT Negeri Kedah secara beramai-ramai
termasuk Ahli-Ahli Majlis bagi Majlis Daerah Bandar Baharu dengan disaksikan oleh Yang Amat Berhormat
Menteri Besar Kedah Darul Aman.
Majlis di akhiri dengan penyampaian cenderahati dan sesi bergambar beramai-ramai.

𝐋𝐀𝐓𝐈𝐇𝐀𝐍
𝐊𝐄𝐁𝐀𝐊𝐀𝐑𝐀𝐍
𝐌𝐀𝐉𝐋𝐈𝐒 𝐃𝐀𝐄𝐑𝐀𝐇
𝐁𝐀𝐍𝐃𝐀𝐑 𝐁𝐀𝐇𝐀𝐑𝐔
𝐁𝐄𝐑𝐒𝐀𝐌𝐀 𝐁𝐀𝐋𝐀𝐈
𝐁𝐎𝐌𝐁𝐀 𝐃𝐀𝐍
𝐏𝐄𝐍𝐘𝐄𝐋𝐀𝐌𝐀𝐓
𝐒𝐄𝐑𝐃𝐀𝐍𝐆 𝐊𝐄𝐃𝐀𝐇.

10 DISEMBER 2023 (AHAD) - Program ini diadakan bertempat
di Taman Tasik Seri Serdang bermula pada jam 8.00 pagi
anjuran bersama Majlis Daerah Bandar Baharu, Pejabat Belia
dan Sukan Daerah Bandar Baharu, Pejabat Perhutanan Daerah
Kedah Selatan dan PEMADAM Daerah Bandar Baharu dengan
kerjasama Majlis Belia Daerah Bandar Baharu, Kelab Rekreasi
Sukan Serdang Daerah Bandar Baharu.

Program ini dimulakan dengan pendaftaran para peserta serta
ketibaan Tuan Yang Dipertua Majlis Daerah Bandar Baharu
merangkap Pegawai Daerah Bandar Baharu, dan Pengerusi
PEMADAM Daerah Bandar Baharu, Tuan Mohd Noor Bin Ismail,
AMK., BCK., ADUN Bandar Baharu, Prof. Dr. Mohd Suffian Bin
Haji Yusoff, Ahli-Ahli Majlis Daerah Bandar Baharu, Ketua-
Ketua Jabatan Daerah serta kakitangan-kakitangan agensi
kerajaan dalam Daerah Bandar Baharu Serta Pelajar Universiti
Kuala Lumpur Cawangan Kulim Kedah.

Program diteruskan dengan aktiviti senamrobik dan disusuli
dengan ucapan aluan dan perasmian daripada Tuan Yang
Dipertua Majlis Daerah Bandar Baharu merangkap Pegawai
Daerah Bandar Baharu dan Pengerusi PEMADAM daerah
Bandar Baharu.

Aturcara program diteruskan dengan penyerahan sijil
penghargaan dan cenderamata kepada Jabatan yang terlibat
dalam penganjuran bersama program ini.
Setelah itu, Tuan Yang Dipertua MDBB, ADUN Bandar Baharu,
Pengerusi Puspanita Daerah Bandar Baharu dan Pengerusi
PEMADAM Daerah Bandar Baharu menjalankan aktiviti
penanaman pokok merbau sebagai simbolik program pada kali
ini.

Program dijalankan bertujuan untuk menggalakkan penanaman
pokok sebagai salah satu aktiviti penghijauan semula kawasan
dan memelihara bumi untuk generasi akan datang.
Pembangunan bandar yang seimbang dengan kelestarian alam
sekitar.
Selain aktiviti penanaman pokok, terdapat juga aktiviti
sampingan yang diadakan seperti ‘tree climbing’, ‘skyrunner’
dan berkayak di tasik.

PROGRAM RAKAN BUMI –
PENGHIJAUAN PENANAMAN POKOK
PERINGKAT DAERAH BANDAR BAHARU
TAHUN 2023

Pesta Ayaq Bandar Baharu Kedah 2023 ini

telah berlangsung dari 29 Disember hingga

31 Disember 2023 dengan pelbagai aktiviti

dan pertandingan yang telah dijalankan di

sekitar Dataran Bandar Baharu, Kedah.

Majlis diteruskan dengan persembahan

Silat daripada Pertubuhan Silat Seni

Gayung Malaysia Kebangsaan (PSSGMK),

Nyanyian Koir daripada kakitangan Pejabat

Daerah Bandar Baharu dan persembahan

kebudayaan daripada pelajar Sekolah.

Majlis turut diserikan dengan persembahan

daripada artis jemputan iaitu Aan Ways yang

merupakan vokalis kumpulan Ways.

Majlis diteruskan lagi dengan acara kemuncak

cabutan bertuah di mana hadiah utama yang

ditawarkan adalah sebuah motosikal

berjenama SM Sport 110 E.

Setelah itu, para tetamu jemputan VIP dibawa

ke pentas di Pinggiran Sungai Bandar Baharu

untuk melihat pertandingan bot tercantik yang

disertai oleh 23 buah bot. 

Tuan Pegawai Daerah Bandar Baharu bersama

tetamu VIP yang lain iaitu ADUN Bandar Baharu

serta Ahli Parlimen Kulim Bandar Baharu

menyampaikan hadiah-hadiah kemenangan

bagi semua pertandingan yang telah 

dijalankan 



No. Telefon : 04-4077264                                                                                                         

No. Faks       : 04-4078873                                                                                                                  

Emel              : mdbb@mdbb.gov.my

MAJLIS DAERAH BANDAR BAHARU

09800 SERDANG,
KEDAH DARUL AMAN


